
Musica de fondo Indarkeriaren etsaiak 
isilik 

Sri-Lanko-ko egoera «normalduta» 
bide zegoen, Indiako Armada indarrean 
orain dela aste batzu, desmasien eta 
txikizioen bitartez, uhartean «bakea» 
lortu zuenez geroztik. Sri-Lanka «aska-
tuan» Indiako Armada arrotza paraje 
haietan zertan ari zen da aisa konpreni-
tzen. Baina, badakizue: tamildar aber-
tzaleek indar harmatua erabili zuten. 
Okupazio militar nabarmen baten au-
rrean gaudela dirudi... Baina..,. 

Hala ere, gauzak ez daude batere 
geldi. Sri-Lanka-ko tamildar «Tigre»ek 
gerrillari eutsi bide diote berriro. Otta-
mawadi herriskan, Battikaloa probin-
tzian (Ceilan-go Ekialdean), indiar «or-
denu-patrulla» horietako bat eraso dute. 

Erantzuna ez da luzatu. Benetako gu-
daketa bat gertatu da inguru hartan: eta 
indiar armadak, «desordenuak» amai-
tzeko, morteroz bonbatu du Ottama-
wadi ahula, etxetxoak eta txabolak an-
danaka txikituz. 

Ondorioa hau izan da: bederatzi in-
diar soldadu eta zortzi bat tamildar 
«Tigre» hilik; gehi 24 bat hilik eta beste 
20 bat zauriturik herriko tamildar zi-
bilen artean. Sarraski galanta! 

Sri-Lanka-ko tamildarrek beren 
erreinu berezia izan zuten uharteko 
Ekialdean; eta erreinu hori berreraiki 
nahi dute, horretarako autodetermina-
zioa eta askatasuna eskatuz. 

Hori aitortu beharrean, aldameneko 
Estatuaren armada bidali diete su eta 
gar. 

Non dira «bakezale» porrokatu ho-
riek, oraindik ere hitz bat ere zapal-
duen alde altxatzen ez dutelarik? 

Guk ongi dakigu; eta irakurleak ere 
bai. 

